
Annotatsiya 

Mazkur maqolada Turkistonda sovet hokimiyati tomonidan dastlabki yillarda olib borilgan soliq siyosati, 
Samarqand, O‘sh, Kazalinsk, Chernyaev uezdlarida og‘ir iqtisodiy ahvol va qishloq xo‘jaligihihg izdan chiqish, soliqlarning 
undirilishi haqida ma’lumotlar keltiriladi. O‘lka aholisining soliq to‘lash qobiliyatlarining pasayishi, narxlarning keskin 
oshishi va ocharchilikning yuzaga kelish sabablari tahlil qilinadi. Turkistonda soliq idoralari faoliyatining  noqonuniy olib 
borilganligi va soliqqa tortish masalalari arxiv manbalariga asoslangan holda yoritilgan. 

Аннотация 
В данной статье рассматривается налоговая политика, проводимая советскими властями в первые 

годы в Туркестане. Анализируются тяжёлые хозяйственные положения в Самаркандском, Ошском, 
Черняевском, Казалинском уездах, в горных местностях. Анализируются причины снижения способности 
населения платить налоги, резкого роста цен на рынках, возникновение и причины голода в Ошком и других 
уездах, положение скотоводческого населения в горных местностях. Приведены информации основанные 
архивными источниками об общественном состоянии Туркестана, освещается вопросы налогооблажения, 
состояние в сельском хозяйстве. 

Abstraсt 
This article discusses the tax policy pursued by the Soviet authorities in the early years in Turkestan. The 

difficult economic situation is analyzed in Samarkand, Osh, Chernyaev, Kazalinsk districts, in mountainous areas.The 
reasons for the reduced ability of the population to pay taxes, the sharp rise in prices in the markets, the occurrence and 
causes of famine in Osh and other districts are analyzed. The position of the pastronal population in mountainous areas 
information based on archival sourses on thesocial state of Turkestan is given, taxation issues, the state of agriculture 
are highlighted. 

 
Kalit so‘zlar: Turkiston, sovet hokimiyati, soliq siyosati, chayrik, uezd, soliq siyosati, zemstvo yig‘imi. 
Ключевые слова: Туркестан, Советская власть, налоговая политика, чайрик, уезды, налоговые 

органы, земственные сборы. 
Key words: Turkestan, Soviet power, tax policy, districts, chayrik,tax policy, zemstvo dues and fees. 

 
KIRISH 

Har qanday ijtimoiy tuzum va har qanday davlatning taraqqiy topishi, rivojlanishini, 
iqtisodiyotning shakllanishi soliq va toʻlovlarsiz, soliq siyosatisiz tasavvur etish qiyin. Mazkur 
maqolada Rossiya va Turkiston munosabatlari Markaz manfaatlariga yoʻnaltirilishi davomida 
aholining soliq toʻlash qobiliyatlarining pasayishi, qishloq xoʻjaligining achinarli holatga kelib qolishi 
va izdan chiqishi bayon etiladi. 

ADABIYOTLAR TAHLILI VA METODLAR 
Turkistondagi iqtisodiy holat va soliqqa tortish masalalariga doir tarixiy adabiyotlarni ikki 

davr: sovet davri va mustaqillik yillarida yaratilgan tadqiqotlarga ajratib oʻrganish mumkin. 
Sovet davri (1917-1924-yillar) da yaratilgan tarixiy adabiyotlar orasida ХХ asr 20-30-yillarida 

davlat va partiya arboblari T.Risqulov, I.Xidiraliyev, N.Turaqulov, G.Safarov asarlari muhim 
ahamiyatga ega[1:1]. 

Mustaqillik yillarida Q.Rajabovning nomzodlik, R.Abdullayev, D.Ziyoyeva, Q.Rajabov, 
A.Rasulov, Sh.Hayitov, U.Jumayev, M.Haydarov, M.Rahmatov, N.Rejabboyevlarning doktorlik 
dissertatsiyalarida Turkiston oʻlkasidagi soliq siyosati tarixining ba’zi tomonlari yoritilgan[2:2]. 

Turkistondagi soliq siyosati va uning oqibatlari mavzusining ayrim jihatlariga Qirgʻiziston, 
Tojikiston, Qozogʻiston hamda Rossiya Federatsiyasi tarixiga oid e’lon qilingan ba’zi fundamental 
kitoblar va kollektiv monografiyalarda toʻxtab oʻtilgan. Xususan, MDH davlatlarida soʻnggi yillarda 
chop etilgan A.A.Maslennikova, A.A.Kabanov, T.I.Kim, I.V.Sibotina, J.J.Kenjebaykizi, 
S.V.Korponenko, D.A.Mirpochoyev, A.S.Sokolovning monografiyalarida sovet rejimi va bolsheviklar 

tomonidan olib borilgan soliq siyosati va uning ayanchli oqibatlari manbalar asosida 
yoritilgan[3:3].Mavzuni ochib berishda tarix fanining xos metodlaridan qiyosiy-tahlil, manbalar 
tahlili, fanlararo metodlardan foydalanildi. Shu bilan birga tarixiylik, davriylik va xolislik tamoyili 
asosida mavzuni yoritib berishga harakat qilindi. 

NATIJALAR VA MUHOKAMA 
Rossiya imperiyasiga barham berilgandan soʻng (1917-yil-fevral) Turkiston xalqi Markaz 

manfaatlariga xizmat qilishda, xususan, paxta ekib Rossiya armiyasini kiyintirish, toʻqimachilik 
sanoatini barqaror ishlashi yoʻlida mehnat qilishda davom etdi. Iqtisodiy sohada toʻla nazorat 
qilishga uringan va bu borada zoʻravonlikka tayangan bolsheviklar shundoq ham podsho Rossiya 
davrida shakllanib, murakkab koʻrinishga kelgan soliq tizimini vayron qildilar [4:157-b]. Xususan, 
yer masalasida 1917-yil oktyabrda Sovetlarning II Butunrossiya syezdida yer haqidagi dekretni 
amalga oshirish toʻgʻrisidagi qaroriga muvofiq, yerga boʻlgan xususiy mulkchilik bekor qilinib, 
yerlardan teng asosda foydalanish belgilandi[5:485,489-b]. Natijada shaxsiy manfaatdorlik hissi 
yoʻqolib, mamlakat fuqarolarining soliq toʻlash qobiliyatlari pasaydi. Boz ustiga, 1917-yilning bahori 
va yoz oylaridagi qurgʻoqchilik tufayli qishloq xoʻjaligi ham juda achinarli holatga keldi. Mazkur 
yilda, Turkistonda gʻallaga boʻlgan talab 111 mln.pudni (bir pud- ogʻirlik oʻlchovi boʻlib, u odatda 
16,38 kilogrammga teng) [9:63-b] tashkil qilsa-da amalda 52 mln.pud gʻalla yetishtirildi [8:70,74-b]. 
Aynan, 1917-fevral inqilobidan keyin Turkistonga gʻalla keltirish amalda toʻxtab qolgan, vaholanki, 
shu yilda oʻlkaga 28 mln.pud g‘alla yetishmas, bir pud gʻalla 3,5 soʻmdan 81 soʻmga qadar oshib 
ketgan edi[6:16-b]. Xususan, 1917-yil Oʻsh, uyezdi uchun ham juda ogʻir keldi. Yomgʻirning 
boʻlmaganligi sababli lalmikor yerlardan biror pud ham gʻalla hosili olinmadi[7:86-b]. Kuzgi bugʻdoy, 
paxta, guruch, joʻxori, beda kabi sugʻoriladigan yerlardan olinadigan hosil ham qorning 
yogʻmaganligi, suvsizlik tufayli yaxshi boʻlmadi. 1917-yilning 6-aprelidagi boʻron boʻlishi, toʻrt kun 
davomida juda sovuq havoning turishi, kechasi -3C sovuq boʻlishi bogʻ va ekinzorlardan olinadigan 
barcha hosilni nobud qildi. Boz ustiga, non va boshqa non mahsulotlarining chegaralangan holda 
Kavkaz va Rossiyadan olib kelinishi narxlarning tez va haddan ziyod oshishiga olib keldi. Natijada 
Oʻsh uyezdida ham ocharchilik yuzaga kelib, ocharchilik rayoni deb belgilandi[7:86-b].  

Oʻsh uyezdidan farq qilmagan holatda Kazalinsk uyezdining iqtisodiy holati ham ayanchli 
ahvolda boʻlib toʻlovlarga mutlaqo qobiliyatsiz edi.Bu hududlar ham chorvador hudud hisoblanib, 
tabiiy iqlim sharoitlarining yaxshi emasligi dehqonchilikni rivojlanishiga yoʻl bermadi. 1917-yilda 
Kazalinsk uyezdida 4.000 desyatina (bir desyatina-1,09 gektarga teng yuza, oʻlchov birligi) [10:109-
b] yerga bahorgi bugʻdoy ekilib, 10.000 ga yaqin pud hosil olindi, qolgan katta qismi qurgʻoqchilik 
sababli nobud boʻldi. 1918-yilning oʻrtalariga kelib suv daryodan qochib, bugʻdoy ekilgan maydonlar 
sugʻorilmay qoldi, hosildorlik esa oʻrtachadan ham past boʻldi. Huddi boshqa uyezdlar kabi bu 
yerda ham mahalliy aholi gʻallaga muhtoj boʻlib, gʻallani boshqa hududlardan olib kelishga ehtiyoj 
bor edi [7:99-b].Noqulay ob-havo, bahorgi qurgʻoqchilik, oʻt-oʻlan va somon zahirasining yoʻqligi 
tufayli 1917-1918-yilning qishida 50 foiz chorvadagi hayvonlar yoʻqotildi, baʼzi xoʻjaliklar esa 75 foiz 
chorva hayvonlaridan ayrildilar [7:99-b]. 1917-yilning oxiriga kelib vabo, toshma (xolera, sipnoy tif) 
kabi kasalliklar keng tarqalib 600 tagacha oʻlim holatlari roʻy berdi, 10.000 dan ortiq odam epidemik 
kasallikdan xastalandi, 1500 ga yaqin xoʻjaliklar vayron boʻldi. Kazalinsk uyezdida ahvol qanchalik 
ogʻir boʻlmasin soliqlarni toʻlashda imtiyozlar berilmadi. 1917-yilda soliq toʻlovchilarning umumiy 
soni 33.660 nafardan 1918-yilda 32 060 nafarga tushib qoldi. Chorva egalari ham oʻzlarida bor 
hayvonlaridan ayrilmaslik va turli xil soliqlarga tortilmaslik uchun Amudaryo boʻylariga qochishga 
majbur boʻlishdi [7:100-b]. 

Samarqand uyezdida noqulay ob-havo hosil olishga ham, paxta yigʻimiga ham salbiy taʼsir 
koʻrsatib, bir desyatinadan 50 pudgacha, yaʼni oʻrtadan past hosil olinib, iqtisodiy holat ancha ogʻir 
boʻldi. Xoʻjalik mahsulotlari va nonga narxlar yuqori boʻldi. 1918-yilda olingan hosil 1917-yilga 
nisbatan mahalliy ehtiyojlar uchun yetarli boʻlsada, boshqa hududlarda nonga boʻlgan ehtiyoj tufayli 
olib ketildi va oqibatda yana nonning narxi qimmatlashishiga olib keldi (“jadval”) [7:50-b].  

1917-yil va 1918-yilgi hosilning desyatinadan pud hisobida olinishi 
№ Hosil 1917 yil desyatina hisobidan 

o‘rtacha pud 
1917 yil desyatina hisobidan o‘rtacha 

pud 
1 bugʻdoy 80 pud 100 pud 
2 joʻhori 100 pud 160 pud 
3 guruch 100 pud 140 pud 

 
Chorvachilik 1917-yilga nisbatan 50 foiz qisqargan boʻlsada, 1918-yilning bahoridan holat 

yaxshilana boshladi, lekin chorvachilikdagi yoʻqotishlar 1916-yildagi chorva miqdorini tiklash 
keyingi besh yillikda ham amri-mahol edi. 

 Qolaversa, Samarqand uyezdi Ashxabod fronti ehtiyojlarini qondirishga xizmat qilib, koʻp 
miqdordagi hayvonlar va otlar zahirasi bilan taʼminlashi hisobiga juda koʻp otlar yoʻqotildi [7:50-b]. 
Oʻlkadagi harbiy holat esa transportning izdan chiqishi va savdo faoliyatiga keskin taʼsir qildi. 1918-
yilga kelib, Samarqandda tovarlarning tanqisligi kuchaydi, xususiy savdo toʻla qonli muzlatilib, 
yoʻqqa chiqdi. Mahalliy aholining turmush tarzi 1917-yildagi hosilsizlik, narx-navoning keskin 
koʻtarilishish tufayli yomonlashib, soliqlarni toʻlashga chorasiz edilar. Boz ustiga, qishloqlarda 
mahalliy maʼmurlarning egallab turgan lavozimlarini tez-tez almashtirilishi, tajribasizligi tufayli 
soliqlarni undirish keskin pasaydi. Masalan, 1918-yil 1-yanvar holatiga davlat yer soligʻidan 431 
532 soʻm 85 tiyin, zemstvo yigʻimlaridan (dexqonlar yeridan hosilning 2/3 qismi hisobidan mahalliy 
boshqaruv va armiyani taʼminlash hisobiga undirilgan-U.M.) 155 755 soʻm 69 tiyin, oziq-ovqat 
jamgʻarmasidan-1281 soʻm 62 tiyin, harbiy soliqlardan 108 271 soʻm 79 tiyin, jami 696 881 soʻm 95 
tiyin qarzdorligi mavjud edi[10:435-b]. Xususiy yer egalari davlat yer soligʻidan-12.398 soʻm 41 
tiyin, harbiy soliqlardan-1215 soʻm 27 tiyin, zemstvo yigʻimlaridan-1971 soʻm 57 tiyin, jami 15.585 
soʻm 25 tiyin qarzdor edilar[7:50,51-b]. 

Shunday ogʻir sharoitda ham, mahalliy gʻaznaga 1918-yil 1-avgust holatiga (1917-yil 
qarzdorligi hisobidan-U.M.) qishloq jamoalaridan davlat yer soliqlari-16 423 soʻm 58 tiyin, yer 
yigʻimlaridan-80 346 soʻm 58 tiyin, harbiy soliqlardan-62210 soʻm 01 tiyin, oziq-ovqat jamgʻarmasi 
uchun 846 soʻm 02 tiyin jami 308116 soʻm 19 tiyin kelib tushgan. Xususiy yer yegalaridan davlat 
yer soligʻi-10455 soʻm 38 tiyin, yer yigʻimlari-1703 soʻm 42 tiyin, jami 12158 soʻm 80 tiyin, 2 foiz 
zemstvo yigʻimlaridan-3292 soʻm 88 tiyin, jami 323.567 soʻm 87 tiyin. soliqlar kelib tushgan [7:52-
b]. Samarqandda vaziyat ogʻirligiga qaramay, mahalliy sovetlar tomonidan aholi 50 foiz miqdoridagi 
qoʻshimcha soliqqa tortiladigan boʻldi. Manbalarda mahalliy maʼmuriyat bor kuchini qoʻshimcha 
soliqlarni undirishga qaratganligi, 50 foizdan oshiqcha soliqlarni ham undirishga zoʻr berib harakat 
qilinganligi, lekin ularni undirishga oid koʻrsatmalar hech qanday qarorlarda bildirilmaganligi va 
undirilgan soliqlarning aniq miqdori haqida maʼlumotlar topilmaganligi toʻgʻrisida manbalar uchraydi. 
Undiruv miqdori viloyat, uyezd, volost sovetlarining qarorlari bilan ijroiya va boshqa komitetlar 
tomonidan pul yoki mahsulot shaklida undirilgan. Bunday undiruvlar 300-400 ming soʻm miqdorida 
volostlardan undirilgan boʻlib, 1918-yilda Samarqand uyezdi boʻyicha 6-8 million soʻmni tashkil 
etgan [7:52-b]. Soliq toʻlovchilarning sonini faqatgina ularga yaqin sonlar bilan solishtirish mumkin 
edi. Davlat yer soligʻini toʻlovchilar 1917-yilda 50 047 nafarni tashkil qilgan boʻlsa 1918-yilda 5 
foizga kamaygan, yaʼni 48545 nafarga yaqin togʻ va togʻ oldi hududlarida ochlik va kasalliklarga 
chalinganlar hisobiga oʻrtacha 10 foiz ga qisqargan edi [7:53-b]. Chernyayev uyezdi boʻyicha 1917-
yilda 46 256 soʻm 96 tiyin davlat daromad soligʻining kelib tushishi taxmin qilingan boʻlsa, amalda 
bu 15136 soʻm 02 tiyinni tashkil etdi. 1918-yilning 1-yanvar holatiga 31151 soʻm 954 tiyin, 
koʻchmas mulklardan undiriladigan soliqdan jami 2479 soʻm 37 tiyin qarzdorlik aniqlangan [7:13,14-
b].  

XULOSA 
Turkiston oʻlkasining deyarli barcha hududlarida qurgʻoqchilik, hosilning va chorvaning 

nobud boʻlishi, kasalliklarning avj olishi natijasida mahalliy aholi jabr koʻrdi. Savdo-sotiq izdan 
chiqib, narxlar keskin oshdi. Boz ustiga, sovet hukumatining oʻlka ijtimoiy-iqtisodiy hayotida chuqur 
yoʻqotishlarga sabab boʻlgan soliq siyosati faqat Markaz mafaatlari uchungina xizmat qilib, 
oʻlkadagi iqtisodiy vaziyatning yanada keskinlashuviga olib keldi. 

